
মৃদপি  চ  চংদনমস্মিন্  দেশে  গ্রামো  গ্রামঃ
সিদ্ধবনম্  ।
যত্র  চ  বালা  দেবীস্বরূপা  বালাঃ  সর্বে  শ্রীরামাঃ  ॥

হরিমংদিরমিদমখিলশরীরং
ধনশক্তী  জনসেবাযৈ
যত্র  চ  ক্রীডাযৈ  বনরাজঃ
ধেনুর্মাতা  পরমশিবা
নিত্যং  প্রাতঃ  শিবগুণগানং
দীপনুতিঃ  খলু  শত্রুপরা  ॥  1 ॥

ভাগ্যবিধাযি  নিজার্জিতকর্ম
যত্র  শ্রমঃ  শ্রিযমর্জযতি
ত্যাগধনানাং  তপোনিধীনাং
গাথাং  গাযতি  কবিবাণী
গংগাজলমিব  নিত্যনির্মলং
জ্ঞানং  শংসতি  যতিবাণী  ॥  2 ॥

যত্র  হি  নৈব  স্বদেহবিমোহঃ
যুদ্ধরতানাং  বীরাণাং
যত্র  হি  কৃষকঃ  কার্যরতঃ  সন্
পশ্যতি  জীবনসাফল্যং
জীবনলক্ষ্যং  ন  হি  ধনপদবী
যত্র  চ  পরশিবপদসেবা  ॥  3 ॥

রচন : শ্রী  জনার্দন  হেগ্ডে

